
   Мăшăр çăлтăр туйĕнче

   Стихван Шавлы | Сăвă

   Амăрткайăкĕ вăратрĕ

Çутă çăлтăр тӳпине.

«Сокол» «Чайкана» юратрĕ,

Ярославна пикине.



Халаллатпăр, чĕп кăларăр

Шурă мамăк йăвара.

Амăш евĕр пулччар капăр,

Пулччăр ашшĕ пек хура.



Çӳлерех вĕçсе хăпарччăр

Тĕпсĕр космос тĕнчине.

Çăлтăр карапне антарччăр

Уйăх çине, Марс çине.



Кĕрĕс, кĕрĕс туй тăватпăр

Шуршăлта, Шупашкарта.

Çăлтăра хĕве хупатпăр,

Пултаратпăр тупата!

  